ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
	ՀՀ ֆինանսների նախարարություն
	02.04.2026թ․

	
	N 01/34/8737-2026

	1.Նախագծով նախատեսվում է՝ «1138» ծրագրի «11001. Հետախուզական, հակահետախուզական, ռազմական հակահետախուզության, հանցագործությունների դեմ պայքարի և պետական սահմանի պահպանության գործունեության կազմակերպում» միջոցառման «4111. Աշխատողների աշխատավարձեր և հավելավճարներ» հոդվածից 1,900,000.0 հազար ՀՀ դրամ և «1139» ծրագրի «11001. ՀՀ կառավարության պահուստային ֆոնդ» միջոցառման «պահուստային միջոցներ» հոդվածից 1,610,000.0 հազար ՀՀ դրամ ուղղել «31001. Ազգային անվտանգության համակարգի տեխնիկական հագեցվածության բարելավում» միջոցառման «վարչական սարքավորումներ» հոդվածին՝ ՀՀ ազգային անվտանգության ծառայության (այսուհետ՝ Ծառայություն) տեխնիկական հագեցվածության բարելավմանն ուղղված միջոցառումների իրականացման համար: Այդ կապակցությամբ հայտնում ենք, որ Նախագծի հիմնավորմամբ (այսուհետ՝ Հիմնավորում) բացահայտված չէ նշված ծախսերը 2026 թվականի պետական բյուջեի կազմման, քննարկման և հաստատման գործընթացի շրջանակներում չկանխատեսման և չբյուջետավորման պատճառները:
	Ընդունվել է ի գիտություն 
Նախագծի հիմնավորումը լրամշակվել է: Միաժամանակ, առավել մանրամասն հիմնավորումները բերված են նախագծի «Հույժ գաղտնի»  մասում:

	2. Առաջարկում ենք Հիմնավորմամբ նշել, որ վերը նշված հոդվածից ֆինանսական միջոցների նվազեցումը ընթացիկ տարում տվյալ կարիքի գծով լրացուցիչ ֆինանսական միջոցների անհրաժեշտության չի հանգեցնի: Հարկ ենք համարում նշել նաև, որ ՀՀ կառավարության 04.12.2025թ. N 1761-Ն որոշման 38-րդ կետի 6-րդ ենթակետի համաձայն՝ տվյալ տարվա բյուջեով հաստատված հատկացումների շրջանակներում արդեն վերաբաշխված գումարներից ներքին և արտաքին վերաբաշխումներ չեն կարող իրականացվել:
	Ընդունվել է ի գիտություն
Նախագծի հիմնավորումը լրամշակվել է:

	3. Միաժամանակ հայտնում ենք, որ «ՀՀ 2026 թվականի պետական բյուջեի մասին» օրենքով նախատեսված «ՀՀ կառավարության պահուստային ֆոնդ» ծախսային ծրագրի «Պահուստային միջոցներ» հոդվածով մինչև տարեվերջ հասանելի ռեսուրսներ առկա չեն: Հաշվի առնելով վերոգրյալը, ինչպես նաև հարկաբյուջետային խիստ սահմանափակ հնարավորությունները՝ առաջարկվող կարիքի բավարարումը ՀՀ կառավարության կողմից առաջնահերթ համարվելու պարագայում առաջարկում ենք կարիքի գծով հավելյալ ծախսերի ամբողջ ծավալի ֆինանսավորման աղբյուր դիտարկել ՀՀ 2026 թվականի պետական բյուջեով Ծառայությանը նախատեսված ընդհանուր հատկացումները՝ միաժամանակ ներկայացնելով ոլորտի այլ միջոցառումների օպտիմալացման առաջարկություն, որոնց տնտեսումների հաշվին հնարավոր կլինի իրականացնել հավելյալ ծախսերի ֆինանսավորումը: Հաշվի առնելով վերոգրյալը՝ հայտնում ենք, որ վերոհիշյալ տեղեկատվության առկայության պայմաններում հնարավոր կլինի Նախագծի վերաբերյալ ներկայացնել հիմնավորված դիրքորոշում:
	Ընդունվել է մասնակի
Առաջարկվող կարիքի բավարարումը բացառապես 2026 թվականի ՀՀ պետական բյուջեով ՀՀ ազգային անվտանգության ծառայությանը հատկացված միջոցների հաշվին իրականացնելը հնարավոր չէ: Նախագծով նախատեսվում է, որ 2.106.000 հազար ՀՀ դրամի չափով ծախսերը կիրականացվեն 2026 թվականի ՀՀ պետական բյուջեի «1138» ծրագրի «11001» այլ միջոցառման հաշվին: Միաժամանակ, վերոնշյալ միջոցառման մասով 4-րդ եռամսյակում լրացուցիչ ծախսերի առաջացման դեպքում կներկայացվի առանձին նախագիծ: 

	Հարկ ենք համարում նշել նաև, որ Նախագծով առաջարկվող վերաբաշխումների ընդունման դեպքում Ծառայության կողմից իրականացվող ծրագրի մասով 2026թ. պետական բյուջեով հաստատված հատկացումների ընդհանուր գումարի շրջանակներում իրականացվող վերաբաշխումների մակարդակը կկազմի շուրջ 5.7%` գերազանցելով Կառավարության 25.12.2026թ. «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշման 1-ին կետի 4-րդ ենթակետով սահմանված վերաբաշումների թույլատրելի սահմանաչափը (2%)` 3.7 տոկոսային կետով:
	Ընդունվել է 

Նախագիծը լրացվել է նոր կետով՝ առաջարկելով նախագծով նախատեսված վերաբաշխման մասով չկիրառել Կառավարության 2025 թվականի դեկտեմբերի 25-ի N 1910-Ն որոշման 1-ին կետի 4-րդ ենթակետի պահանջը: 

	Տեխնիկական առումով առաջարկում ենք. 

· Տեքստային մասի վերնագրում «լրացումներ» բառը փոխարինել «լրացում» բառով և ավելացնել «ինչպես նաև Ազգային անվտանգությանը գումար հատկացնելու» բառերը, Նախաբանում՝ «23-րդ» բառից առաջ ավելացնել «օրենքի 19-րդ հոդվածի 3-րդ մասը և» բառերը:

· Բոլոր Հավելվածների վերնագրերում հանել «և լրացումները» բառերը:

· Ճշտել Հավելված N 1-ում «ՀՀ ազգային անվտանգության ծառայություն» տողի ֆինանսական ցուցանիշները:

· Շտկել Հավելվածներ N 5, N 6-ում՝ «Ընդամենը» տողի ֆինանսական ցուցանիշները:

· Հավելվածներ N 1, N 3, N 5, N 6 և N 7-ում ցուցանիշների փոփոխությունն արտացոլող բջիջում ավելացնել «Ցուցանիշների փոփոխությունը (ավելացումները նշված են դրական նշանով, իսկ նվազեցումները՝ փակագծերում)» բառերը, իսկ Հավելվածներ N 2, N 4-ում «Ցուցանիշների փոփոխությունը (ավելացումները նշված են դրական նշանով)» բառերը:

· Հավելված N 4-ում «Բյուջետային գլխավոր կարգադրիչների, ծրագրերի, միջոցառումների և ուղղությունների անվանումները» բառերը փոխարինել «Բյուջետային գլխավոր կարգադրիչների, ծրագրերի, միջոցառումների և ուղղությունների անվանումները» բառերով:

· Հավելվածներ N 5, N 6-ում հանել «այդ թվում» տողը, «ինն ամիս» սյունակում արդյունքային ցուցանիշը և նվազեցումները նշել փակագծերում: Հավելված N 7-ում ճշտել 1138-31001 միջոցառման ֆինանսական ցուցանիշները:
	Ընդունվել է

Նախագծում համապատասխան տեխնիկական փոփոխությունները կատարվել են:


2

